
1 VIRKEOMRÅDE RETNINGSLINER FOR FINANSFORVALTINGA 
 

1.1 HENSIKTA MED RETNINGSLINENE 

Retningslinene skal gje rammer for kommunen si finans- og gjelds- forvaltning. 

Retningslinene utgjer ei samla oversikt over de rammer og avgrensingar som gjeld, og 

underliggande fullmakt/instruks/rutine skal heimlast i retningslinene. Retningslinene 

definerer de avkastnings- og risikonivå som er akseptable for plassering og forvaltning av 

likvide midlar og midlar rekna for driftsføremål, opptak av lån/gjeldsforvaltning og 

plassering og forvaltning av langsiktige finansielle aktiva. 

 

1.2 RETNINGSLINENE GJELD FOR 

Retningslinene gjeld for Suldal kommune. Retningslinene gjeld også for verksemd i 

kommunale føretak etter kommunelova kapittel 9 og interkommunalt samarbeid etter 

kommunelova § 17. I den grad disse verksemdene har eigen finansforvaltning, vært denne utøvd 

i tråd med desse retningslinene. 

 

2 HEIMEL OG GYLDIGHEIT 
 

2.1 HEIMEL 

Desse retningslinene er utarbeida på bakgrunn av: 

Lov om kommunar og fylkeskommunar av 22. juni 2018 nr 83, sist endra 21. juni 2019 nr 

55. 

Forskrift om kommunar og fylkeskommunar si garanti-, finans- og gjelds- forvaltning 

vedteke av KRD 18. november 2019 med heimel i lov 22. juni 2018 nr. 83. (FOR-2019-

11-18-1520) 

 

2.2 GYLDIGHEIT 

Retningslinene trer i kraft frå og med 1. juli 2020. Retningsliner for finansforvaltning skal  

vedtas minst ein gong i kvar kommunestyreperiode. 

Retningslinene erstattar alle tidlegare regler og instruksar som kommunestyret eller anna 

politisk organ har vedteke for Suldal kommune si finansforvaltning. 

3 FORVALTNING OG FORVALTNINGSTYPAR 

I samsvar med reglane i forskrift om kommunar og fylkeskommunar si finansforvaltning 

skal retningslinene omfatta forvaltninga av alle kommunen sine finansielle aktiva 

https://lovdata.no/lov/2018-06-22-83


 

(plasseringar) og passiva (renteberande gjeld). Gjennom desse retningsliner for 

finansforvaltning er det vedteke målsettingar, strategiar og rammer for: 

Forvaltning av ledig likviditet og andre midlar rekna for driftsføremål. 

Forvaltning av kommunens gjeldsportefølje og andre finansieringsavtaler 

Plassering og forvaltning av kommunens langsiktige finansielle aktiva. 

Forvaltning av ledig likviditet (punkt 6), gjeldsportefølje (punkt 7) og/eller langsiktige 

finansielle aktiva ( punkt 8 ) kan setjast bort til ekstern forvaltning. 

 

4 FØREMÅLET MED KOMMUNEN SI FINANSFORVALTNING 

Finansforvaltninga har som overordna mål å sikre meirinntekter i høve tilsvarande 

plassering under ordinære banktenester. Ein skal videre sikre stabil og låg netto 

finansieringskostnad for kommunen sin aktivitet innan definerte risikorammer. 

Dette skal ein søkja å oppnå gjennom følgjande delmål: 

Kommunen skal ha likviditet (inkludert trekkrett) til å dekkje dei forpliktingar ein til ei 

kvar tid har. 

Plassert overskotslikviditet skal over tid gje ei god og konkurransedyktig avkastning innan 

definerte krav til likviditet, risiko og tidsperspektiv på plasseringane. 

Lånte midlar skal over tid gje lågast mogleg totalkostnad innanfor definerte krav 

til refinansieringsrisiko og renterisiko. 

Forvaltning av langsiktige finansielle aktiva skal gje ei god langsiktig avkastning til 

akseptabel risiko som over tid skal bidra til å gje kommunen sine innbyggarar best 

mogleg tenestetilbod 

5 GENERELLE RAMMER OG AVGRENSINGAR 

Kommunestyret skal sjølv gjennom fastsetting av retningsliner for finansforvaltning, ta 

stilling til kva som er tilfredsstillande avkastning og vesentleg finansielle risiko, jfr. 

kommunelova § 14-13. 

Retningslinene skal byggje på kommunen si eiga kunnskap om finansielle marknader og 

instrumenter. 

Kommunestyret skal ta stilling til prinsipielle spørsmål om finansforvaltninga, inklusiv kva 

som reknast som langsiktige finansielle aktiva. Rådmannen har ei sjølvstendig plikt til å 

utgreie og leggje fram saker som har prinsipiell betyding for kommunestyret. Rådmannen 

skal til ei kvar tid vurdera om retningslinene sine rammer og avgrensing er klare og 

tydelege, og slik sikra at kapitalforvaltninga vert utøvd forsvarleg i forhold til dei risikoar 

kommunen er eksponert for. 

Rådmannen har fullmakt til å inngå avtalar i samsvar med retningsliner for 

finansforvaltning.  Avtale om aktiva- og gjeldsforvaltning kan kun gjerast med føretak 

som har relevante konsesjonar gitt av Finanstilsynet eller tilsvarande utanlandsk 

mynde.       



 

Rådmannen har med heimel i retningsliner for finansforvaltning, fullmakt å utarbeide 

nødvendige fullmakter/instruksar/rutinar for dei einskilde forvaltningsformer 

Finansielle instrumenter og/eller produkt som ikkje er eksplisitt tillate brukt gjennom 

desse retningslinene, kan ikkje nyttast i kommunen si finansforvaltning. 

Kommunen kan i si finansforvalting nytte seg av andre finansielle instrumenter, såkalla 

avleda instrument/derivat. Slike instrument skal være konkret angitt under dei einskilde 

forvaltningsformene, og må nyttast innan dei risikorammene for aktuell aktiva eller gjeld, 

og skal inngå ved berekning av finansiell risiko. 

Plassering av Suldal kommune sine midlar i verdipapir, skal skje iht. etiske kriteria. 

Kriteria er omtalt under plassering av langsiktige finansielle aktiva, pkt 8.9. Så langt det 

er praktisk mogleg skal desse etiske kriteria også gjelde for plasseringar i verdipapirfond. 

Konkrete rammer for forvaltning av kommunen sine midlar til driftsføremål (inkl. ledig 

likviditet), gjeldsportefølje og langsiktige finansielle aktiva omtalast i eigne punkt kvar 

for seg. 

Før avtalar vert gjort skal det dokumenterast ovanfor avtalepart at avtalen ikkje 

medfører vesentleg finansiell risiko i strid med kommunelova § 14-1, tredje ledd. 

6 FORVALTNING AV LEDIG LIKVIDITET OG ANDRE MIDLAR 

REKNA FOR DRIFTSFØREMÅL 

Kommunen sine midlar til driftsføremål (inklusiv ledig likviditet) kan plasserast i 

bankinnskott, pengemarknadsfond og renteberande verdipapir med kort løpetid. Alle 

plasseringar skal gjerast i norske kroner (NOK). 

Kommunen kan inngå rammeavtale for å ivareta behov for banktenester. Det skal 

gjerast avtale om trekkrett. Kommunen sin driftslikviditet kan plasserast hjå 

kommunen sin hovudbank, eventuelt supplerast med innskot i andre spare- og / eller 

forretningsbankar. 

Likvide midlar og andre midlar berekna til driftsføremål, som er større enn kommunen 

sine til ei kvar til gjeldande forpliktingar dei næraste 3 månadene, kan plasserast etter 

følgjande retningslinjer: 

 

6.1 INNSKOT I BANK 
For bankinnskot gjeld følgjande avgrensing: 

a) Tidsbinding kan ikkje avtalast for en periode på meir enn 6 månader. 

b) Eit einskild innskott med binding i tid, kan ikkje utgjer meir enn NOK 10 mill. 

6.2 PART I PENGEMARKNADSFOND 
For plassering i pengemarknadsfond gjeld følgjande: 

a) Det skal kun plasserast i fond med vekta gjennomsnittleg rentefølsemd mindre enn 1 



 

b) Ingen av fonda sine einskildpapir skal ha lågare kredittrating enn tilsvarande BBB-

(”investment grade”). Kredittrating skal gjennomførast av anerkjent 

kredittratingsbyrå eller større norsk verdipapirføretak. 

c) Porteføljen i aktuelle fond kan bestå av papir med inntil 20 % BIS-vekt, inklusiv i 

dette: 

- Renteberande papir skriven ut eller garantert av den norske stat. 

- Renteberande NOK denominerte papir skriven ut eller garantert av OECD/EØS 

sone A statar1. 

- Obligasjonar med fortrinnsrett (særskilt sikra obligasjonar)2 

- Renteberande papir skriven ut eller garantert av norske statsføretak. 

- Renteberande papir skriven ut eller garantert av norske kommunar eller 

fylkeskommunar. 

- Renteberande papir, i form av ”senior” sertifikat – og obligasjonslån, skriven 

ut eller garantert av norske banker eller kredittinstitusjonar. 

d) Det skal ikkje være avgrensing på uttaksretten i fond som nyttast, og midlane skal 

alltid være tilgjengelege på få dagar. 

e) Samla vekta gjennomsnittleg løpetid for kreditten i eit einskild pengemarknadsfond 

skal ikkje overstige 12 månader. 

 

6.3 DIREKTE EIGDE VERDIPAPIR 
For direkte plassering i renteberande papir gjeld følgjande. 

a) Det skal kun plasserast i renteberande verdipapir med kortare durasjon enn 12 

månader til endeleg forfall. 

b) Ingen verdipapir skal ha lågare kredittrating enn tilsvarande BBB- (”investment 

grade”). Kredittrating skal foretas av anerkjent kredittratingsbyrå eller større norsk 

verdipapirføretak. 

c) Verdipapir kan ha inntil 20 % BIS-vekt, og kan bestå av: 

- Renteberande papir skriven ut eller garantert av den norske stat. 

- Renteberande papir skriven ut eller garantert av norske statsføretak. 

- Renteberande papir skriven ut eller garantert av norske kommunar eller 

fylkeskommunar. 

- Renteberande papir, i form av ”senior” sertifikat – og obligasjonslån, skriven 

ut  

eller garantert av norske banker eller kredittinstitusjonar. 

d) Ingen einskild plassering i renteberande papir kan utgjer meir enn NOK 10 mill. 

Unntatt frå denne avgrensing er plasseringar i statspapir. 

 

 

6.4 FELLES PLASSERINGSAVGRENSINGAR 

 

Kommunens samla innskott i bank/kredittinstitusjon (inkl. direkte eigde verdipapir 

skriven ut eller garantert av institusjonen) skal ikkje utgjer meir enn 2 % av 

institusjonen sin forvaltningskapital 

Kommunen si eigardel i eit pengemarknadsfond skal ikkje utgjer meir enn 5 % av 

fondet sin forvaltningskapital. 

 



 

1 Stat i sone A: Statar innan OECD området, samt Det europeiske økonomiske fellesskap. Statar som 

reforhandlar si statlege utanlandsgjeld, vert utelukka i et tidsrom på 5 år. 

2 Obligasjonar skriven ut av kredittføretak med fortrinnsrett i ei sikring beståande av offentlege lån, 

utlån med pant i bustad eller annan fast eigedom. 

7 FORVALTNING AV KOMMUNEN SI GJELDSPORTEFØLJE OG 

ANDRE FINANSIERINGSAVTALAR 

7.1 Vedtak om opptak av lån 
Vedtak om opptak av lån vert gjort av Kommunestyret, og skal minimum innehalde: 

 lånebeløp 

 nedbetalingstid 

Rådmannen har fullmakt til å ta opp lån i samsvar med Kommunestyret sitt lånevedtak, 

godkjenne lånevilkår og forvalte kommunen sine innlån etter dei retningslinene som går 

fram av dette reglementet og i samsvar med reglane i Kommunelova § 14-14 til 14-17 om 

låneopptak. 

Rådmannen har fullmakt til å re finansiere eksisterande gjeld, under dette inngå 

renteavtalar 

(FRA) og rentebytteavtalar (SWAP, SWAPSJONAR) innanfor rammene i dette 

reglementet. 

 

7.2 Val av låneinstrument 
Det kan berre takast opp lån i norske kroner. 

 

Lån kan takast opp som direkte lån i offentlege og private finansinstitusjonar, samt i 

livselskap. Det er også høve til å legge ut lån i sertifikat- og obligasjonsmarknaden. Lån 

kan takast opp som opne seriar (rammelån) og utan avdrag (bulletlån). 

 

Finansiering kan også skje gjennom finansiell leasing. 

 

7.3 Tidspunkt for låneopptak 
Låneopptaka skal vurderast opp mot likviditetsbehov, vedteke investeringsbudsjett, 

forventningar om renteutvikling og generelle marknadsforhold. 

 

7.4 Konkurrerande tilbod 
Lov om offentlege anskaffingar skal nyttast ved opptak av lån. For lån under 

terskelverdiar, skal det normalt hentast inn minst 2 konkurrerande tilbod frå aktuelle 

långjevarar. Det vert 

gjort unntak frå denne regelen i dei tilfella kor kommunen vel å legge ut sertifikat- eller 

obligasjonslån gjennom å gje ein tilretteleggjar eit eksklusivt mandat. Ved tildeling av slikt 

mandat skal også dette gjerast etter lov om offentlege anskaffingar. Det er unntak frå desse 

reglane ved opptak av lån til vidare utlån. (t.eks startlån i Husbanken). 

 

7.5 Val av rentebindingsperiode – bruk av sikringsinstrument 
Styring av låneporteføljen skal skje ved å optimalisere låneopptak og rentebindingsperiode 

i høve til tru om framtidig renteutvikling, og innanfor eit akseptabelt risikonivå gitt eit 

overordna ønske om føreseielege og stabile lånekostnader. 

. 



 

Forvaltninga skal legge til grunn følgjande: 

• Risiko for refinansiering av lån skal reduserast med at tidspunktet for 

renteregulering/forfall er spreidd.  

• Lån med forfall inntil 1 år fram i tid skal maksimalt utgjere 40 % av den samla 

låneporteføljen. 

• Lån kan takast opp som opne seriar og utan avdrag. 

• Finansiering kan gjerast ved leasing. 

• Lån kan takast opp i offentlege og private finansinstitusjonar, samt i sertifikat 

og obligasjonsmarknaden. 

• Gjennomsnittleg attverande rentebinding (durasjon – vekta rentebindingstid) på 

samla renteberande gjeld skal til ei kvar tid vere mellom 0 og 5 år. 

• Minimum 25% av gjeldsporteføljen skal ha flytande rente (rentebinding kortare 

enn eit år). 

• Den del av gjeldsporteføljen som har fast rente, bør fordelast med rentebinding 

mellom 1 til 10 år. 

For å oppnå ønska rentebinding, kan ein ta i bruk følgjande rentesikringsinstrument: 

• Framtidige renteavtalar (FRA) 

• Rentebytteavtalar (renteswappar) 

• Renteopsjonar 

Som motpart ved inngåing av slike kontraktar skal kommunen berre nytte større bankar 

med  brei erfaring innan området. 

Instrumenta skal berre brukast til sikringsbruk og eksponeringa kan ikkje overstige dei 

underliggjande plasseringane/låna. 

 

 

8 FORVALTNING AV KOMMUNEN SINE LANGSIKTIGE 

FINANSIELLE AKTIVA 
 

8.1 FORMÅL 

Langsiktig finansielle aktiva er den del av kommunen sine finansielle eigedeler som i samsvar 

med prognoser, budsjett og planar, ikkje skal nyttast til drift, investering eller nedbetaling av 

gjeld dei neste 48 månader.  

Forvaltning av kommunens langsiktige finansielle aktiva har som føremål å sikre en langsiktig 

avkastning som kan bidra til å gje innbyggarane i Suldal kommune et godt tenestetilbod. Det 

styrast etter ei rullerande investeringshorisont på 5 år.  

Målsetjinga er å oppnå ei gjennomsnittleg avkastning: 

• i risikoklasse 1 og 2 som ligg 0,5-1 % over normal bankrente 

• i risikoklasse 5 og 6.som ligg 5 % over normal bankrente 

OVERORDNA INVESTERINGSRAMMER  

8.1.1 Generelt 
For å kunne oppfylle føremålet for forvaltninga av langsiktige finansielle aktiva skal midlane til ei 

kvar tid forvaltast etter kriteria 



 

 tryggleik for midlane 

 risikospreiing likviditet 

 avkastning 

Risikovurderingar skal utførast som omtalt i punkt 9.1. 

8.1.2 Likviditetsmål 

Investeringane skal skje i børsnoterte verdipapir med rimeleg god omsetning og andre papir 

med tilsvarande god likviditet. 

 

8.2 PRODUKTSPEKTER 

Følgjande instrument er tilgjengelege for inkludera i Suldal kommune sin 

forvaltningsportefølje; 
 bankinnskott 

 sertifikat 

 pengemarknadsfond obligasjonar 

 obligasjonsfond aksjefond 

 aksjar og eigenkapitalbevis 

 valutainstrument*) 

*) Valutainstrument er kun tillate i samanheng med sikring i tilknyting til kjøp av utanlandske 

papir og fond denominert i anna valuta enn NOK. 

 

8.3 RISIKORAMME 

8.3.1 Likviditetsrisiko 
Likviditetsrisikoen vert styrt blant anna gjennom del av statspapir i porteføljen. Statssertifikat og 

statsobligasjonar er dei mest likvide verdipapir i den norske marknaden. Det blir til ei kvar tid kvotert 

kursar i marknaden med lågaste differanse mellom kursen på kjøp og sal. 

 

8.3.2 Kredittrisiko 

 

Kredittrisikoen vert styrt med å klassifisere kredittrisikoen i risikoklasser, og med å 

etablere plasseringsavgrensingar for risikoklasse og debitor med utgangspunkt i det krav som 

er satt til kredittrisiko. 

 

8.3.3 Risikoklassar 

Kredittrisiko skal klassifiserast i følgjande risikoklasser; 

Risikoklasse 1 Obligasjonar/sertifikat skriven ut av den norske stat eller føretak med 

statsgaranti, samt statsobligasjonsfond. 

Risikoklasse 2  Norske obligasjonar med fortrinnsrett, obligasjonar/sertifikat skriven ut 

av statsføretak, fylkeskommunar og kommunar, kraftverk med garanti 

frå kommune/ fylkeskommune, banker, forsikringsselskap og 

kredittføretak, innskot i banker. BIS vekt skal være maksimum 20 %. 



 

Pengemarknads- og obligasjonsfond etter same kriterium som over. 

Obligasjonar, sertifikat og innskott som inngår i Risikoklasse 2 og 

Risikoklasse 3 (enten einskild eller gjennom verdipapirfond) skal 

minimum være ratet ”investmentgrade” dvs. BBB- eller betre. 

Risikoklasse 3  Norske obligasjonar / sertifikat skriven ut av industriføretak eller 

liknande, eller fond med tilsvarande risiko. BIS vekt kan være inntil 100 

%. 

Pengemarknads- og obligasjonsfond etter same kriterium som over. 

Obligasjonar, sertifikat og innskott som inngår i Risikoklasse 2 og 

Risikoklasse 3 (enten einskild eller gjennom verdipapirfond) skal 

minimum være ratet ”investmentgrade” dvs. BBB- eller betre. 

Risikoklasse 4 Ansvarleg lån. 

Risikoklasse 5 Norske aksjefond, aktiv forvalta aksje- eigenkapitalbevisportefølje 

beståande av direkte eide verdipapir notert på Oslo Børs 

Risikoklasse 6 Aksjefond, aktiv forvalta aksje- eigenkapitalbevisportefølje 
beståande av direkte eide verdipapir notert på utanlandske børser 

 

8.4.4 Plasseringsgrenser – risikoklasse 
 

For å styre kredittrisiko skal følgjande grenser gjelde for plasseringane; 

  

Kredittrisiko Totalfordeling av portefølje på grunnlag 
av total forvaltningskapital 

Risikoklasse 1 Maksimum 100 % 

Risikoklasse 2 Maksimum 100 % 

Risikoklasse 3 p.t. ingen ramme 

Risikoklasse 4 p.t. ingen ramme 

Risikoklasse 5 Maksimum 50 % 

Risikoklasse 6 Maksimum 10 %  

Presiseringar til risikoklasse 5: 

Direkteplassering i aksjar og eigenkapitalbevis kan berre gjerast i selskap 

som er notert på Oslo Børs 

Det skal søkast god spreiing på fleire enkeltaksjar, og ei aksje kan ikkje utgjer meir 

enn 10 % av total aksjebehaldning.  



 

Som hovudregel skal minimum 50% vere i aksjeklassar inkludert i OBX-

indeks. Dette kan fråvikast dersom ein gjer avtale om annan samansetjing av 

portefølje, eks dersom ein vel ein profil med direkte avkastning. 

            Presiseringar til risikoklasse 6: 

Plassering bør i hovudsak gjerast i likvide børsnoterte aksjar i solide og større 

selskap fordelt på fleire bransjar. 

Forholdet mellom globale og norske aksjar/aksjefond må ikkje overstiga 

20/80- fordeling.  

  

 

8.3.4 Plasseringsgrenser – debitor 

Suldal kommune sine rammer for maksimal plassering pr. debitor reknast av 

kommunen sin samla forvalta kapital (ledig likviditet og andre midlar berekna 

for driftsføremål og langsiktige finansielle aktiva). 

Kredittrisiko Maksimal plassering pr. debitor i % av samla forvalta kapital 

Risikoklasse 1 100,0 % 

Risikoklasse 2 35,0 % 

Risikoklasse 3 p.t. ingen ramme 

Risikoklasse 4 p.t. ingen ramme 

Risikoklasse 5 15,0 % 

Risikoklasse 6 10,0 % 
 

Det ikkje tillate å plassera meir enn 10 % av porteføljen si totale 

forvaltningskapital i eit einskild aksjefond. Kommunen kan ikkje å eige meir 

enn 10 % av fondsandelar i eit einskild verdipapirfond. Kommunen si 

eksponering (innskott og direkte eigde obligasjonar/sertifikat) i ein einskild 

bank skal ikkje utgjer meir enn 2 % av banken sin forvaltningskapital. 

 

8.4 AVKASTNINGSRISIKO OG BENCHMARKS 

Avkastningsrisiko er definert som risiko for verdiendring på eigedelar som 

følgje av endringar i marknadsforhold – inklusiv endring i aksjekursar, rentenivå 

samt endring i volatilitet i desse marknadene. 
 

Ved sida av den absolutte risiko (risikoen for å ikkje nå oppsett 

avkastningsmål) har kommunen også ein relativ risiko som er risikoen for å 

ikkje oppnå avkastninga til ein samanlikningsportefølje 

(benchmarkportefølje). 

Benchmark (referanseindeks) for langsiktige finansielle aktiva: 

Bank/likviditet/sertifikat Oslo Børs Statsobligasjonsindeks 0,25 år (ST1X) 

Obligasjonar Oslo Børs Statsobligasjonsindeks 3 år (ST4X) 



 

Aksjar / eigenkapitalbevis Oslo Børs Fondsindeks (OSEFX) 

Ved benchmark samanlikningar skal den faktiske porteføljen og avkastning på denne 

målast mot ”normalporteføljen” og denne si ”avkastning” i den gjeldande periode. 

 

8.5 ETISKE RETNINGSLINJER 

Suldal kommune skal ved investering av aksjar nytta dei etiske retningslinjene som statens 

pensjonsfond utland til ei kvar tid nyttar. «Retningslinjer for observasjon og utelukkelse 

fra Statens pensjonsfond utland FOR-2014-12-18-1793 sist endra FOR-2019-08-21-1088 den 

01.09.2019» 

 

Dei viktigaste paragrafane i høve våre plasseringar blir desse: 

 

§ 2.Kriterier for produktbasert observasjon og utelukkelse av selskaper 

(1) Fondet skal ikke være investert i selskaper som selv eller gjennom enheter de kontrollerer: 
a) produserer våpen som ved normal anvendelse bryter med grunnleggende humanitære prinsipper 

b) produserer tobakk 

c) selger våpen eller militært materiell til stater som er omfattet av ordningen for statsobligasjonsunntak                                                              

omtalt i mandatet for forvaltningen av Statens pensjonsfond utland § 3-1 andre ledd bokstav c. 

(2) Observasjon eller utelukkelse kan besluttes for gruveselskaper og kraftprodusenter som selv eller konsolidert                                                            

med enheter de kontrollerer enten: 
a) får 30 pst. eller mer av sine inntekter fra termisk kull, 

b) baserer 30 pst. eller mer av sin virksomhet på termisk kull, 

c) utvinner mer enn 20 millioner tonn termisk kull per år, eller 

d) har en kraftkapasitet på mer enn 10 000 MW fra termisk kull. 

(3) I vurderingen etter annet ledd skal det også legges vekt på fremoverskuende vurderinger, herunder av eventuelle 

planer som vil endre nivået på utvinning av eller kraftkapasiteten knyttet til termisk kull, redusere inntekts- eller 

virksomhetsandelen knyttet til termisk kull og/eller øke inntekts- eller virksomhetsandelen knyttet til fornybare 

energikilder. 

(4) Råd og beslutninger om utelukkelse av selskaper basert på annet og tredje ledd skal ikke omfatte et selskaps 

grønne obligasjoner der disse er anerkjent gjennom inkludering på angitte indekser for slike obligasjoner eller 

verifisert av anerkjent tredjepart. 

  

🔗 
§ 3.Kriterier for atferdsbasert observasjon og utelukkelse av selskaper 

Observasjon eller utelukkelse kan besluttes for selskaper der det er en uakseptabel risiko for at 

selskapet medvirker til eller selv er ansvarlig for: 

a) grove eller systematiske krenkelser av menneskerettighetene som for eksempel drap, tortur,  

frihetsberøvelse, tvangsarbeid, de verste former for barnearbeid 

b) alvorlige krenkelser av individers rettigheter i krig eller konfliktsituasjoner 

https://lovdata.no/dokument/INS/forskrift/2014-12-18-1793?q=statens%20pensjonsfond%20utland#shareModal


 

c) alvorlig miljøskade 

d) handlinger eller unnlatelser som på et aggregert selskapsnivå i uakseptabel grad fører til utslipp av  

klimagasser 

e) grov korrupsjon 

f) andre særlig grove brudd på grunnleggende etiske normer. 

 

 

Suldal kommune vil sjå til at samarbeidande forvaltar er informert om både 

forvaltningsrammer og etiske retningslinjer i kommunen sine retningsliner for 

finansforvaltning. Det er Suldal kommunes si målsetting at kapital ikkje plasserast i 

selskap med ei uakseptabel etisk profil. 

KLP Forsikring lagar to gonger i året oversikt på ekskluderte selskap.  Suldal kommune 

sine plasseringar skal kontrollerast/kvalitetssikrast mot denne oversikten.   

 

Dersom kommunen blir gjort merksam på at det hos ein forvaltar er plasseringar i 

selskap med en uakseptabel etisk profil, skal dette tas opp til drøfting med forvaltar med 

sikte på at nemnte plassering avviklast, eller at kommunen trekker seg ut av det aktuelle 

produkt hos forvaltaren. 

 

8.6 RAPPORTERING 

Rådmannen skal i forbindelse med tertialrapportering per 30. april og per 31. august, 

samt i årsmelding, leggje fram rapport for kommunestyret som syner status for 

forvaltning av langsiktige finansielle aktiva og forvaltning av gjeld.  

 

Rapporten skal minimum angje følgjande: 

 Fordeling på ulike aktiva klassar i kroner (marknadsverdi) og i prosent av 

de samla langsiktige finansielle aktiva 

 Avkastning hittil i år/ i år samanlikna med referanseindeks per aktiva klasse 

og samla. Rådmannen sine kommentarar knytet til den faktiske fordelinga 

av aktiva, endringa i risikoeksponering, vesentlege marknadsendringar, 

samt avkastning i forhold til marknaden og målt mot kommunestyrets 

budsjetterte avkastning. 

 Rådmannen si beskriving og vurdering av avvik mellom faktisk 

forvaltning og risikorammene i retningslinene for finansforvaltning 
 

 I tillegg skal plassering av kommunens langsiktige finansielle aktiva og 

langsiktig gjeld ved kvar rapportering ”stress testast” med følgjande 

parameter: 
o +2 % parallelt skift i den norske rentekurven 

o -30 % verdiendring på norske aksjefond / aksjar 

 Samla verdifall på langsiktige finansielle aktiva skal opplysast, og 

rådmannen skal kommentere kommunen si evne til å bære det potensielle 

tapet. Dersom rådmannen si vurdering er at det potensielle tapet er for stort i 

forhold til kommunens risikoberande evne, skal rådmannen legge fram 

forslag til endring i retningslinene og samansetjinga av den risikoberande 

porteføljen. 



 

 Samansetning av låneporteføljen fordelt på dei ulike typar passiva (i NOK og 

%) 

 Opplysningar om kva tid låna forfell til betaling 

 Opplysningar om lån som må refinansierast dei neste 12 månadane 

 Opplysningar om marknadsrenter i relasjon til kommunen sine rentevilkår 

 Opptak av nye lån (inkl. avtaler om finansiell leasing) og refinansiering av 

eldre lån 

 Kommentarar knytt til endring i risikoeksponering, attverande rentebinding 

og rentevilkår i forhold til kommunen si økonomiske stode og stoda i 

lånemarknaden samt føreståande finansierings-/refinansieringstrong 

 

8.7 Handtering av avvik 

Dersom det skulle oppstå avvik frå retningsliner for finansforvaltninga, skal rådmannen 

straks setje i verk tiltak for å retta dette opp utan at dette medfører vesentleg risiko eller 

unødvendig tap.  

 

9 VURDERING OG KVALITETSSIKRING AV FINANSIELL RISIKO 
 

9.1 Risikovurdering 

Det skal til kvar rapportering til kommunestyret gjerast følgjande avskilte 

risikovurderingar: 

a) Renterisikoen for plassering av ledig likviditet og andre midlar berekna for 

driftsføremål og gjeldsporteføljen sett i samanheng, 

 Ei ”netto” gjeldsbetraktning som syner kommunen sin renterisiko  

oppgjeven i NOK ved 1 % del av generell endring i den norske 

rentekurven. 

b) Den absolutte risiko i forvaltninga av langsiktige finansielle aktiva 

 Berekna rullerande standardavvik over 36 månader til porteføljen si  

strategi (benchmark). 

c) Den relative risikoen i forvaltninga av langsiktige finansielle aktiva 

 Berekna rullerande relativ volatilitet (standardavviket til differansen  

mellom faktisk avkastning og strategi avkastning) over 36 månader. 

9.2 Kvalitetssikring 

Finansforskrifta krev at kommunestyret har uavhengig kompetanse til å vurdere om 

finansretningslinene legg rammer for ei finansforvaltning som er i tråd med reglane i 

kommunelova og finansforskrifta. I tillegg skal uavhengig kompetanse vurdera 

rutinane for vurdering og handtering av finansiell risiko, og rutinar for å avdekke 

avvik frå finansretningslinene. 

Rådmannen har ansvar for at slike vurderingar vert henta inn eksternt, eller 

gjennom kommunerevisjonen. 

 



 

Kvalitetssikring av finansretningslinene skal finne stad ved kvar endring 

av retningslinene, og før kommunestyret vedtek nye, endra retningsliner 

for finansforvaltninga. Det skal rapporterast på utført kvalitetssikring av 

rutinane som del av den årlege rapporteringa. 



 

 

10 MEIR-/MINDRE AVKASTNING – HANDSAMING I 

REKNESKAPEN 
 

For å hindra store svingingar i kommunen sine inntekter knytt til finansielle instrumenter, 

skal avkastning på langsiktig finansiell aktiva utover normal avkastning i bank setjast av til 

fond: 

Fond for kurs- og renteregulering skal minimum utgjer 10% av plassert langsiktig 

finansielle aktiva. Dersom kurs- og rentereguleringsfond er mindre enn dette, skal 50% 

av meiravkastning i høve innskotsrente i bankavtale, setjast av til dette fondet i 

årsoppgjeret. 

Når meiravkastning på finansielle instrument er 15% høgare enn alternativ 

bankavkastning, enten for året, eller gjennomsnittleg dei 3 siste åra, skal meiravkastning 

utover dette setjast av til kurs og rentereguleringsfond i årsoppgjeret. Kurs og 

rentereguleringsfondet kan nyttast når avkastning på langsiktig finansielle aktiva er 

mindre enn normal avkastning på innskotsrente i bankavtale. 
 

 

 

 

 

 

 

 



 

DEFINISJONER OG UTTRYKK 
 

Aksje 

Eigardel i aksjeselskap. Aksjeeigarane er ikkje personleg ansvarlege for selskapets forpliktingar. 

Alle aksjar (av same klasse) gir lik rett i selskapet. Gjennom generalforsamling utøve aksjeeigarane 

den øvste mynde i aksjeselskapet. Sjå også eigenkapitalbevis. 

Aksjeforvaltning 

Styring og oppfølging av en portefølje av aksjar (eller andre eigenkapitalinstrument). 

Aktivaklassar 

Ulike typar verdipapir, som for eksempel aksjar og obligasjonar. 

BIS vekt ( Bank of International Settlement) 

BIS klassifisere risiko gjennom vekter frå 0,10, 20,50 og 100 kor 0 er lågast risiko. Eit internasjonalt 

omgrep som nyttast i forbindelse med å definere bankanes risikojusterte eigenkapital som er 

utgangspunkt for deira utlån. 

Benchmark 

Samanlikningsgrunnlag. I rentemarknaden blir ofte renta på statspapir nytta som benchmark, mens 

leiande aksjeindeksar blir nytta som benchmark i aksjemarknaden. 

Effektiv rente 

Avkastning (gjort om til årleg rente) man vil oppnå med å investere i eit rentepapir til dagens kurs og 

sitte på det til forfall. Kalles også yield. 

Eigenkapitalinstrument 

Aktivaklasse som i hovudsak omfattar (fysiske) aksjar, aksjefuturekontraktar og opsjonar knytt til 

aksjeverdiar. 

Eigenkapitalbevis 

Finansinstitusjonar 



 

Et verdipapir som liknar på ei aksje, men som skil seg frå ei aksje med omsyn til eigarrett til 

selskapsformuen og innflytelse i selskapets organ. Eigenkapitalbevis kan skrivast ut av 

sparebankar, kredittforeningar og gjensidige forsikringsselskap for å rekke tilt seg ny kapital. 

Fastrenteobligasjon 

Obligasjon som gir same nominelle rente i hele løpetida. 

Finansieringsføretak 

Samlebetegnelse for finansieringsselskap og kredittføretak. 

Finansieringsselskap 

Selskap som har konsesjon til å drive finansieringsverksemd, men ikkje er bank, forsikringsselskap eller 

låneformidlingsføretak. I motsetning til kredittføretak er finansieringsselskap ikkje obligasjonsutstedar. 

 
 

 

 

 

 

 

 

 

 

Selskap, føretak eller anna institusjon som driv finansieringsverksemd, med unntak av offentlege 

kredittinstitusjonar og fond, verdipapirfond, verdipapirføretak m.m. Finansinstitusjon nyttast 

som samlebetegnelse for banker, finansieringsføretak og forsikringsselskap. 

Forvaltningskapital 

Den samla verdiar av midlar ein finansinstitusjon har til forvaltning. Forvaltningskapitalen tilsvarer sum i 

balanse. Forkortinga GFK nyttast for gjennomsnittlig forvaltningskapital. 

FRA-rente 

Forward Rate Agreement. Framtidig renteavtale. Avtale mellom to parter om å låse rentesatsen på eit 

framtidig innlån eller utlån for ein gitt periode. 

Gjenkjøpsavtale 



 

Sal av verdipapir der man samtidig gjer avtale om å kjøpe papira tilbake på eit seinare tidspunkt til ein 

avtalt pris. 

Kapitaldekning 

Eit forholdstall som seier noko om soliditeten til finansinstitusjonar og verdipapirføretak. Det er spesielle 

reglar for korleis kapitaldekning skal reknast. Se Finanstilsynets internettsider om kapitaldekning. 

Kredittforetak 

Føretak som i hovudsak finansierer si utlånsverksemd med utskriving av o

 obligasjonar.  

Kredittinstitusjon 

Føretak som mottek innskot eller andre tilbakebetalingspliktige midlar, og yt lån for eigen regning. 

Kredittrisiko  

Risiko for at motpart ikkje oppfyller sine forpliktingar i samsvar med avtale. I et låneforhold består 

kredittrisikoen i at låntakar ikkje oppfyller låneavtalen. 

 
Likviditetsrisiko (for finansinstitusjonar) 

Risiko for auka kostnad som følgje av at en motpart ikkje gjer opp si plikt til rett tid. Risikoen skyldast 

først og fremst at finansinstitusjonane, og spesielt bankane, i stor grad finansierer ein forholdsvis 

langsiktig utlånsportefølje med kortsiktige innskot eller innlåning. 

Likviditetsrisiko (i finansielle marknader) 

Risikoen for å oppnå ein dårleg pris i ein finansielt marknad fordi antall aktuelle kjøparar / seljarar i 

marknaden er lite. 

Meiravkastning, mindreavkastning 

Se differanseavkastning. 

Nominell rente 



 

Pålydande rente på en finansiell fordring. Se også realrente. 

Obligasjon 

Standardisert omsettelig lån med opprinneleg løpetid på minst ett år. Betingelsene ved et obligasjonslån, 

slik som løpetid, rente, renteutbetalingsdatoer og eventuelle rentereguleringsbestemmelser, avtales ved 

utstedelsen av lånet. 

Operasjonell risiko 

Risiko knytt til faren for forstyrrelsar og avbrot av driftsmessig art, for eksempel brot på prosedyrar, feil i 

IT-system eller maskinvarer, regelbrot, bedrageri, brann og terrorangrep. 

Pengemarknasfond 

Pengefond eller sameie som tek i mot pengar frå publikum og investerer dei vidare i kortsiktige 
verdipapir 

 
Portefølje 

Brukast om samla mengd av dei verdipapir som eit fond blir investert i. Petroleumsfondets portefølje 

består blant anna av aksjar, aksjefuturekontraktar, obligasjonar, pengemarknadsplasseringar, 

rentefuturekontraktar og valutaterminkontraktar. 

Realrente 

Realrenta er nominell rente korrigert for prisstigning (inflasjon). 

Referanseportefølje 

En referanseportefølje er ei tenkt portefølje med ein bestemt samansetning av verdipapir 

(obligasjonsindeks eller aksjeindeks) som ein målar forvaltar sine resultat i forhold til. 

Referanseporteføljen representerer en nøytral investeringsstrategi. 

Renteberande instrument 

Finansielle kontraktar der avkastninga er knytt til ein avtalt rente av ein pålydande verdi. Eit eksempel er 

obligasjonar. 

Renteforvaltning 

Styring og oppfølging av ei portefølje av renteberande instrument. 



 

Rentemargin 

Differansen mellom (ein banks) utlåns- og innskotsrente. 

Rentepapirer 

Fellesnamn for obligasjonar, sertifikat og statskassevekslar. 

Renterisiko 

Risiko for potensielt tap i form av redusert marknadsverdi som følgje av fluktuasjonar i renta. 

Sertifikat 

Standardisert omsetteleg lån med løpetid på inntil 12 månader (eit år). Se også obligasjon. 



 

Standardavvik 

Standardavvik er eit mål som viser kor mykje verdien av ein variabel kan ventast å svinge. For ein 

konstant verdi vil standardavviket være lik 0. Høgare standardavvik betyr større svingingar. 

Styringsrente 

Sentralbankens sentrale rente i utøving av pengepolitikken. I Norge er dette foliorenta. 

Swap 

Avtale mellom to parter om å bytte framtidige kontantstraumar. For eksempel kan den eine parten betale 

den andre flytende rente, mens den sjølv mottek fast rente. 

Valutakurs 

Prisen på et lands valuta målt mot andre lands valuta, for eksempel norske kroner per euro. 

Valutaopsjoner 

En rett, men ikkje plikt, til å kjøpe eller selje eit bestemt beløp valuta til en på forhand avtalt valutakurs. 

Valutarisiko 

Risiko for potensielt tap i form av redusert marknadsverdi som følgje av fluktuasjonar i valutakursen. 

Verdipapirfond 

Et fond som eiges av en ubestemt krets av personar og kor midlane i det vesentlige er investert i 

verdipapir. 

Verdipapirforetak 

Føretak som yter investeringstenester. 

Volatilitet 

Et statistisk mål for svingingane i en tidsserie. 

